
Texto definitivo do Anteproxecto de Orde pola que se articula a oferta de integracion no réxime
estatutario ao persoal laboral da Fundacién Publica Hospital da Barbanza

ANTEPROXECTO DA ORDE REGULADORA DO PROCEDEMENTO
DE INTEGRACION DO PERSOAL DA FUNDACION PUBLICA
HOSPITAL DA BARBANZA

A Lei 14/2004, do 29 de decembro, de medidas tributarias e réxime
administrativo engadiu & Lei 7/2003, do 9 de decembro, de Ordenacion
sanitaria de Galicia, unha disposicion adicional cuarta a cuxo teor autorizabase
ao Consello da Xunta “a adoitar as medidas tendentes a progresiva integracion
no réxime estatutario do persoal das fundacions publicas sanitarias,
constituidas pola Comunidade Autonoma e das sociedades publicas
autonOmicas do sector sanitario”. Tal disposicion ten por finalidade acadar a
identidade de condicions de traballo dos profesionais do sistema sanitario
publico de Galicia, sen prexuizo do caracter da institucion na que prestan os
seus servizos, en tanto que integrada na rede asistencial da Conselleria de

Sanidade.

Logo da negociacién no seo da Mesa Sectorial, o Decreto 91/2007, do 26 de
abril, de integracion no réxime estatutario do persoal laboral do sector sanitario
publico xestionado por entidades adscritas & Conselleria de Sanidade, viu a
establecer as bases as que se suxeitarian os procedementos de integracion
voluntaria do persoal fixo das entidades afectas polo dmbito de aplicacion e
establecer os efectos da citada integracion. Tal Decreto non € senon trasunto
do principio de homologacién das condicions de traballo recollido na
disposicion adicional 52 da Lei 55/2003, do 16 de decembro, do Estatuto Marco
do persoal estatutario do Servizos de Saude e da mentada disposicion
adicional cuarta da Lei 7/2003, do 9 de decembro, en aras da eficiencia do

sistema sanitario publico.

O artigo 3° do Decreto 91/2007, do 26 de abril, determina que os procesos de
integracion se articularan por orde da Conselleria de Sanidade, na que se
recolleran as previsions necesarias para a adecuacion da mesma as bases do

réxime estatutario en temos de homoxeneidade co citado réxime.

No marco destes antecedentes, a presente orde ven a regular a convocatoria
do procedemento de integracion no réxime estatutario para o persoal laboral da
Fundacion Publica Hospital da Barbanza, inspirado nos principios de
voluntariedade para o persoal fixo, homologacion e homoxeneidade das
condicions coas do persoal estatutario do Servizo Galego de Saude e

universalidade.

A presente orde foi obxecto de negociacion co Comité de Empresa da
Fundacién Publica Hospital da Barbanza, e posterior tratamento no seo da
Mesa Sectorial.

Por todo elo, en virtude das competencias conferidas pola Lei de Galicia
1/1983, do 22 de febreiro, reguladora da Xunta e do seu presidente, modificada
pola Lei de Galicia 11/1988, do 20 de outubro, e polo Decreto 91/2007, do 26
de abril, de integracion no réxime estatutario do persoal laboral do sector

sanitario publico xestionado por entidades adscritas & Conselleria de Sanidade,

DISPONO:

1. O persoal laboral da Fundacién Publica Hospital da Barbanza podera
integrarse no réxime estatutario do persoal estatutario do Servizo Galego de
Saude contemplado na Lei 55/2003, do 16 de decembro, do Estatuto Marco do
persoal estatutario dos Servizos de Saude, e demais normas de concordante
aplicacion no ambito do Servizo Galego de Saude, nos termos establecidos na

presente orde, sempre que cumpra 0s seguintes requisitos:

a) Ostentar vinculo laboral fixo coa institucién, suxeito ao Convenio
Colectivo para o persoal laboral do sector sanitario de Galicia,
xestionado por fundaciéns publicas sanitarias e empresas publicas, de
conformidade co artigo 2.1 do Decreto 91/2007, do 26 de abril.

Remitido a Comité de Empresa 2



”

”

- - CIG - SAUDE INFORMA - - ORDE INTEGRACION BARBANZA

Texto definitivo do Anteproxecto de Orde pola que se articula a oferta de integracion no réxime
estatutario ao persoal laboral da Fundacién Publica Hospital da Barbanza

b) Estar en posesion da titulacion esixida pola normativa estatutaria para o

acceso a categoria béasica de homologacion.

c) Estar en situacion de activo que non implique a suspension do contrato
de traballo ou en situacién de suspension do contrato de traballo por
algunha das causas establecidas pola lexislacion vixente ou polo
convenio colectivo de aplicacién, sempre que o interesado mantivese o
dereito a solicita-lo reingreso ou reincorporacion a institucion e non
tivese transcorrido o tempo maximo da citada suspension previsto en

cada caso.

As solicitudes de integracion do persoal que non cumprise os ditos requisitos
seran desestimadas.
2. Non podera exercer o dereito de opcién & integracion a que se refire a

presente orde:

a) O persoal vinculado mediante contrato de alta direccion.

b) O persoal excluido do ambito de aplicaciéon do Convenio Colectivo para
o persoal laboral do sector sanitario de Galicia, xestionado por

fundaciéns publicas sanitarias e empresas publicas.

c) O persoal laboral temporal que estara suxeito ao establecido na

disposicion adicional segunda da presente orde.

3. O persoal cuxa opcioén fose estimada, consonte ao establecido na presente
orde e o Decreto 91/2007, do 26 de abril, quedara suxeito ao réxime xuridico e
retributivo estatutario aplicable ao persoal estatutario do Servizo Galego de
Saulde, sen prexuizo das peculiaridades derivadas do funcionamento da

institucion de destino.

O persoal integrado dependera organizativa e funcionalmente da instituciéon de
destino, de conformidade co establecido no Decreto 91/2007, do 26 de abril, en

funcion do vinculo orixinario coa dita institucion e a causa que 0 motivou.

A integracién producird a novacion da relacién de servizos do persoal coa
institucion e a sla suxeicién ao réxime estatutario, sen que en ningun caso

orixine dereito a indemnizacion.

4. A resolucion pola que se declare a integracidbn determinard a categoria
basica estatutaria na que se produce a mesma, segundo a taboa de
homologacion prevista no Decreto 91/2007, do 26 de abril, atendendo a
categoria de pertenza como persoal laboral fixo da institucion segundo se
deduza do contrato de traballo, o nivel de titulacion esixido no proceso selectivo
en virtude do cal se accedeu a condicion de persoal fixo ou indefinido e/ou as
funcidns correspondentes; todo elo sen prexuizo do previsto no paragrafo 5 do
artigo 6 do Decreto 91/2007, do 26 de abril, en relacién coas situacions de

promocion interna temporal.

De conformidade co establecido no paragrafo terceiro do artigo 6 do Decreto
91/2007, do 26 de abril, para os efectos da integracién nas categorias do
réxime estatutario s6 tera virtualidade a categoria a que o persoal acredite
pertencer con caracter de fixeza, en virtude de proceso selectivo celebrado

consonte a normativa vixente no intre da sta adquisicion.

Coa resolucion de integracion a Xerencia expedird o nomeamento estatutario
no que se detallara a categoria e destino dos profesionais, co caracter de

definitivo ou provisional, segundo corresponda.

No caso de que o persoal integrado estivese desempefiando postos de traballo
qgue supofian exercicio de funciéns de direccién, xefatura, coordinacion ou
singular responsabilidade, a xerencia expedird un nomeamento estatutario
adicional de caracter provisorio, consonte ao establecido no anexo | da

presente orde, cuxo réxime quedara suxeito ao establecido no Decreto

206/2005, do 22 de xullo, e Orde do 24 de xullo de 2006 para os postos de
similares caracteristicas no a&mbito do Servizo Galego de Saude.

Naqueles supostos nos que o persoal que optase pola integracion estivese
desempefando con cardcter provisional postos de superior categoria ou dunha
categoria cuxa posesion non acreditasen consonte aos criterios establecidos
no paragrafo 5 do artigo 6 do Decreto 91/2007, do 26 de abril, a xerencia
expedira resolucion adicional na que se declare en situacion de promocion
interna temporal na categoria estatutaria de promocion con referencia da causa

gue deu lugar & dita promocion.

A resolucion de integracion do persoal laboral fixo que non estivese prestando
servizos na institucién a que lle liga tal vinculo de fixeza, pero que ostente o
dereito de retorno ou reingreso & dita institucion, determinara o pase a situacion
administrativa que corresponda de conformidade co previsto na Lei 55/2003, do
16 de decembro, en funcidn da causa que orixinou a suspension do contrato de

traballo, sen prexuizo do disposto na disposicion adicional 4.

Sen prexuizo do disposto no artigo 7.4 do Decreto 91/2007, do 26 de abril, a
integracion do persoal supora o recofiecemento expreso da antigiiidade para
os efectos do seu devengo como persoal estatutario, dende a data da sua

integracion.

5. O persoal que non resulte integrado no réxime estatutario mantera o réxime
xuridico e retributivo que se derive do seu contrato de traballo e convenio

colectivo de aplicacion, no intre da entrada en vigor da presente orde.
6. As solicitudes de integracion presentaranse no prazo dos tres meses a

contar desde o dia seguinte ao da publicacion da presente orde no Diario

Oficial de Galicia, segundo o0 modelo de instancia que se xunta no anexo Il.

As solicitudes dirixiranse ao director xeral da Division de Recursos Humanos e

Desenvolvemento Profesional do Servizo Galego de Saude e poderan ser

presentadas en calquera das formas establecidas na Lei 30/1992, do 26 de

decembro, do réxime xuridico das administracions publicas e do procedemento

administrativo comun.

As solicitudes deberan ser debidamente dilixenciadas pola direccion dos

centros e xunto coa mesma achegarase a seguinte documentacion,

debidamente compulsada:

a)

b)

d)

f)

g)

Copia do DNI

Copia do contrato de traballo que acredite a condicién de persoal fixo ou

indefinido

Copia do titulo exixible para o desempefio da categoria

Certificado de servizos prestados ou documentacion que acredite a
antiguidade da persoa interesada e anexo Il do Real decreto 1181/1989,

do 29 de setembro

Copia da resoluciéon pola que se estime a suspension do contrato de

traballo e se determine a causa da mesma, de ser o caso

No caso do persoal que exerza funciéns ou desempefio de postos de
xefatura, coordinacion ou especial responsabilidade aportarase copia da

designacion realizada pola xerencia

No caso do persoal pertencente & categoria de persoal de servizos

xerais (PSX) informe sobre funcidéns e destino na institucion.

Examinadas as solicitudes, a Division Xeral de Recursos Humanos e
Desenvolvemento Profesional podera solicitar documentacién complementaria
ao interesado ou a direccion do centro que se entenda relevante para dilucidar

as circunstancias laborais do alcance da integracion.

O persoal que non formule a solicitude de integracidon nos termos previstos na
presente orde entenderase que optan por permanecer na situacién prevista no
artigo 9 do Decreto 91/2007, do 26 de abril.

7. As solicitudes de integracidn seran resoltas no prazo de tres meses seguidos
ao remate do prazo para a presentacion daquelas.

A resolucion pronunciarase sobre a estimacion, desestimacion ou inadmision
da solicitudes. As resolucidon polas que se desestime ou inadmita unha
solicitude seran debidamente motivadas.

As resolucidns estimatorias conteran pronunciamento sobre a categoria basica
na que se integran as persoas interesadas, o caracter do destino, a situacion
administrativa que corresponda declarar, segundo o caso, e a sUa adscricién
ao posto de traballo de conformidade co disposto na presente orde e 0 seu

anexo |.

As resolucions de integracion seran efectivas desde a data da entrada en vigor
da presente orde, sempre e cando fose publicada con anterioridade ao 1 de
xullo de 2007. No caso de que esta se publicase con posterioridade, a

integracion sera efectiva desde a data de 1 de xullo de 2007.

8. O persoal facultativo podera exercer a opcion polo réxime de adicacion
normal ou exclusiva, coa conseguinte solicitude ou renuncia a percepcion do
complemento especifico, segundo o caso, de conformidade co previsto no

Decreto 11/1995, do 20 de xaneiro, polo que se regula o réxime de percepcion

do complemento especifico para o persoal estatutario do Servizo Galego de

Saude e se establecen os prazos para formular solicitudes e renuncias.

Disposicions adicionais

1. Os postos de traballo do persoal que resulte integrado, consideraranse
amortizados e reconvertidos en postos de réxime estatutario, consonte a tdboa

de homologacions prevista no anexo | da presente orde.

No intre en que se produza vacante cuxa titularidade corresponda a persoal
laboral que non se integre e non ostente dereito de reserva sobre a mesma,

producirase a sia amortizacion.

2. Agas o establecido na disposicién transitoria, os postos de traballo
desempefiados por persoal laboral temporal amortizaranse e o persoal sera

cesado por tal motivo con efectos da data da amortizacion.

Sempre que sexa necesario o seu mantemento, transformaranse, sen solucién
de continuidade, en postos do réxime estatuario da respectiva categoria
segundo as taboas de homologacion do anexo | e ao persoal que
anteriormente os vifia desempefiando e reunise 0s requisitos de titulacion,
vincularaselle mediante nomeamento estatutario de equivalente causa a aquela
que constase no contrato de traballo inicial e co mesmo carécter temporal, con

efectos do dia seguinte ao do cesamento.

O persoal laboral temporal que non dispofia da titulacion esixible para o
desempefo da praza da categoria estatutaria de correspondencia non podera
ser obxecto de integracion no réxime estatutario. Os postos de traballo
desempeiados polo citado persoal seran obxecto de cobertura definitiva por
persoal fixo laboral ou estatutario, segundo a opcién do titular e/ou a
convocatoria que se realizase para a sua cobertura definitiva. A incorporacion

do persoal fixo ocasionara o seu cesamento.

O persoal temporal que estivese a desempefar un posto de traballo en
condicién de substituto de persoal laboral fixo, manterd a sta vinculacion con
tal causa ata a reincorporacion do titular ou a extincion do dereito de reserva do
dito posto. A vinculacién do citado persoal manterase no réxime laboral ou
pasara a réxime estatutario en funcién do réxime do posto desempefiado e, xa
que logo, do exercicio do dereito de opcidon polo seu titular. Producida a
extincion do dereito de reserva do traballador substituido que non optase por
integrarse, o persoal substituto cesara na sua prestacion de servizos e a praza
amortizarase podendo transformarse en praza de réxime estatutario, de ser o
caso. A cobertura da citada praza realizarase polo procedemento
regulamentariamente establecido para as vinculaciéns temporais de réxime

estatutario.

3. Sen prexuizo do establecido no artigo 2 da presente orde, o persoal laboral
fixo que no intre en que se publique a presente orde retna os requisitos para a
homologacién da sua titulacién profesional, de conformidade coa normativa de
ordenacion das titulaciéns oficiais e das profesions, poderan exercer a sua
opcién de integracion quedando a sua resolucidon en suspenso ata tanto se
acredite a citada homologacion, mediante resolucion oficial ditada por érgano

competente.

Acreditada a homologacién profesional polo interesado, producirase a
integracion na categoria estatutaria que corresponda, con efectos da data da

acreditacion.

O prazo para que o traballador aporte a resolucion de homologacién
profesional non podera exceder dun mes desde a sua notificacion. De non
presentar a acreditacion neste prazo entenderase caducada a sUa solicitude e
a dita acreditacion carecera de efectos en orde a estimar a sua opcion de

integracion.

4. Como consecuencia da resolucion de integracion:

a) Ningun profesional podera ostentar simultaneamente a condicion de

persoal estatutario fixo e temporal nunha mesma categoria.

b) Ningun profesional poderd simultaneamente acreditar a condicion de
persoal estatutario en activo e en situacién distinta & de activo nunha

mesma categoria.

c) Ningun profesional podera simultaneamente ostentar dereito de
reingreso en mais dunha institucion do ambito institucional definido no
Decreto 91/2007, do 26 de abril, ou das institucions sanitarias do

Servizo Galego de Saude.

Xa que logo, tidas en conta as circunstancias da mobilidade dos profesionais
entre as institucions sanitarias publicas da Comunidade Auténoma de Galicia,
as cuestions que se susciten derivadas da concorrencia dunha pluralidade de
vinculos nunha mesma categoria coas institucions do ambito de aplicacion do
Decreto 91/2007, do 26 de abril, ou coas instituciéns sanitarias do Servizo
Galego de Saude, por mor da tramitacion das solicitudes de integracion do

persoal, resolveranse consonte 0s criterios seguintes:

a) Persoal fixo con praza en propiedade, nunha mesma categoria ou
categoria equiparable para os efectos da integracién, en duas ou

mais institucions do ambito referido no paragrafo anterior

I. O persoal que ostentase dereito de reserva de praza nunha
institucién e estivese en activo nunha praza en propiedade
doutra institucion debera optar por reincorporarse a anterior
ou permanecer na actual, perdendo calquera dereito sobre

aquela pola que non optase.

Se ostentando un dereito de reingreso, o persoal que opte
pola integracién estivese en activo noutra institucion e
acreditase a propiedade sobre praza desta Ultima,
entenderase vinculado definitivamente a mesma, perdendo
aquel dereito de reingreso, agas que, cumprindo cos
requisitos esixidos para o reingreso, xunto coa solicitude de
integracion instase 0 mesmo e a Xxerencia resolvese
favorablemente con anterioridade a finalizacion do prazo
para a resolucién da integracion. Neste suposto a toma de
posesion en virtude do reingreso supora a perda do destino
no posto de traballo que viiiese desempefiando con

anterioridade.

b) Persoal fixo nunha institucion do referido ambito que estivese a

desempeiar servizos de caracter temporal noutra institucion na

mesma categoria ou categoria equiparable

persoal que ostentase dereito de reserva de praza nunha
institucion e estivese en activo como persoal temporal noutra
institucion integrarase no réxime estatutario na categoria que
corresponda, permanecendo na institucion do seu actual
destino en comisién de servizos previo informe favorable da
direccion da institucion na que tefia reservada a sua praza. De
non autorizarse a mesma o persoal debera reincorporarse a
sla praza en propiedade ou optar pola renuncia &
estatutarizacion. De non realizar ningunha das duas opcions

entenderase que renuncia ao dereito & estatutarizacion.

O persoal que ostentando un dereito de reingreso nunha
institucion estivese prestando servizos como persoal temporal

noutra institucién na mesma categoria, sempre e cando retina

0S requisitos para solicitar o reingreso, serd declarado en
situacion de reingreso provisorio xunto coa resolucién de

integracion, coas consecuencias inherentes & dita condicion.

5. A institucion obxecto do ambito de aplicacion desta orde suxeitaranse as
normas xerais de coordinaciéon que se diten en materia de xestion de persoal e
ordenacion dos cadros de persoal que se consideren necesarias para 0

establecemento de criterios homoxéneos de actuacion en materia de persoal.

6. Habilitase ao director da Fundacion Publica Hospital da Barbanza para a
realizacion de todos os actos de xestién ordinaria do persoal estatutario que
traballe na institucion.

7. Da presente orde darase conta ao Padroado da Fundacion

Disposicion transitoria

Se & entrada en vigor da presente orde estivese tramitandose algun proceso
selectivo, convocado con anterioridade & dita data, que estea pendente de
resolucidn, os aspirantes que superasen 0 proceso poderan exercer a sua

opcion de integracién no prazo para a toma de posesion do posto adxudicado.

O exercicio da opcion polo interesado conlevaré a transformacion do posto de

traballo en praza do réxime estatutario.

Disposicion derradeira

A presente orde entrard en vigor ao dia seguinte ao da sua publicacion no

Diario Oficial de Galicia.

ANEXO |

POSTO DE TRABALLO QUE SE INTEGRA

POSTO AO QUE SE HOMOLOGA

Facultativo/a Especialista Coordinador (G-1-
09)

Xefe/a de servizo (SF-A-04, SF-A-05)

Coordinador/a Urxencias (SF-A-02)

Facultativo/a Especialista (G-1-10)

Facultativo/a Especialista de Area (SF-A-14, SF-A-15)

Médico de Urxencias (SF-A-16, SF-A-17)

Hematélogo D/H (G-1-35)

Facultativo/a Especialista de Area (SF-A-16)

Técnico/a Superior Informatico (G-3-01)

Técnico/a Superior en Sistemas e Tecnoloxias da
Informacion (N-A-08)

Técnico/a Superior (G-3-02)

Técnico/a da Funcién Administrativa (N-A-05)

Técnico/a Superior (N-A-03)

Coordinador/a de DUE (G-4-01)

Supervisor/a Unidade (S-B-03)

DUE (G-4-02)

ATS/DUE (S-B-19, S-B-20, S-B-25)

Fisioterapeuta (G-4-03)

Fisioterapeuta (S-B-29)

Traballador Social (G-5-01)

Técnico/a de grado medio: Traballador Social (N-B-14)

Técnico/a Medio de Mantemento (G-5-02)

Enxefieiro/a técnico-xefe de grupo (N-B-10)

Técnico/a Especialista de Laboratorio (G-6-01)

Técnico/a Especialista (S-C-01)

Técnico/a Especialista en Radiodiagndstico (G-
6-02)

Técnico/a Especialista (S-C-01)

Técnico/a informatico (G-7-02)

Técnico/a Especialista en Informatica (N-C-12)

Auxiliar de Enfermeria (G-8-01)

Auxiliar de Enfermeria (S-D-03, S-D-04, S-D-05)

Persoal de Servizos Xerais (G-9-01)

Auxiliar administrativo (N-D-08)

Auxiliar administrativo equipo mecanizado (N-D-09)

PSX a extinguir (N-D-35)

PSX responsable de area (G-9-11)

Xefe/a de grupo (N-D-01, N-D-39)

Remitido a Comité de Empresa

